
				এই পাতাটির মুদ্রণ সংশোধন করা প্রয়োজন। 
'82br স্বামীজীর বাণী ও রচনা
পুনশ্চ : পণ্ডিত শিবনাথ শাস্ত্রীর দলের সঙ্গে আমার সম্পর্ক ছিল, কিন্তু সে কেবল সমাজসংস্কারের ব্যাপারে । —কে আমি সব সময় আস্তরিকতাহীন বলে মনে করেছি, এবং এখনও সে মত পরিবর্তনের কোন কারণ ঘটেনি। ধর্মীয় ব্যাপারে অবশ্য আমার বন্ধু পণ্ডিতজীর সঙ্গেও আমার বিশেষ মতপার্থক্য রয়েছে । তার মধ্যে প্রধান পার্থক্য হ’ল—আমার কাছে সন্ন্যাস সর্বোচ্চ আদর্শ, র্তার কাছে পাপ । সুতরাং ব্রাহ্মসমাজীরা সন্ন্যাসী হওয়াকে পাপ বলে মনে তো করবেই ! !
আপনার বি. ব্রাহ্মসমাজ আপনাদের দেশের ‘ক্রিশান সায়েন্স দলের মতো কিছু সময়ের জন্য কলকাতায় বিস্তৃতিলাভ করেছিল, তারপর গুটিয়ে গেছে । এতে আমি স্থখীও নই, দুঃখিতও নই। তার কাজ সে করেছে, যেমন সমাজসংস্কার । তার ধর্মের দান এক কানাকড়িও নয় । সুতরাং এ জিনিস লোপ পেয়ে যাবে । যদি ম– মনে করেন আমি সেই মৃত্যুর অন্যতম কারণ, তিনি ভুল করেছেন। আমি এখনও ব্রাহ্মসমাজের সংস্কারকার্যের প্রতি প্রভূত সহানুভূতিপূর্ণ। কিন্তু ঐ ‘অসার ধর্ম প্রাচীন ‘বেদান্তের’ বিরুদ্ধে দাড়াতে পারে না । আমি কি কর’ব ? সেটা কি আমার দোষ ? ম—কে বুড়ে বয়সে ছেলেমিতে পেয়েছে, এবং তিনি যে ফন্দি নিয়েছেন, তা আপনাদের খৃষ্টান মিশনারীদের ফন্দিবাজির চেয়ে
একচুল কম নয়। প্ৰভু তাকে কৃপা করুন, এবং শুভপথ দেখান ।
আপনাদের
বিবেকানন্দ
আপনি কবে এনিস্কোয়ামে যাচ্ছেন ? অষ্টিন এবং বাইমকে আমার ভালবাসা, আপনার পত্নীকে আমার শ্রদ্ধা । আপনার জন্য গভীর প্রেম ও
কৃতজ্ঞতা, যা ভাষায় প্রকাশে অামি অসমর্থ |
সদাপ্রেমবদ্ধ
বিবেকানন্দ

